
1.Ներածություն



ՏՀՏ-ի սրընթաց զարգացումն արդի ժամանակաշրջանում բնականաբար նոր պահանջներ է դրել նաև կրթական
համակարգերի առջև ինչպես ողջ աշխարհում, այնպես էլ Հայաստանում: ՏՀՏ-ը դարձել են որակյալ և արդիական
կրթության հրամայական ու ուսուցման նորարարական գործիք: Ժամանակակից կրթական համակարգերում դրանք
անչափ գործունակ միջոց են, որոնք խթանում են ստեղծագործ մտածողությունը, օգնում են սովորողներին ակտիվորեն
ընդգրկվել ուսումնական գործընթացում, խորացնել ուսուցանվող նյութի իմացությունը, հասնել դպրոցական
առարկաների առավել ընդգրկուն ընկալմանը, բարձրացնել առաջադիմությունը և հետաքրքրվածությունը, ստանալ
անձնական պահանջմունքներին ավելի համապատասխան գիտելիքներ, ինչպես նաև կիրառել ժամանակակից
ուսուցման, գնահատման ու ինքնագնահատման մեթոդներ: Դրանք նպաստում են մանկավարժների աշխատանքի որակի
բարձրացմանը, նրանց մասնագիտական գիտելիքների ու ՏՀՏ հմտությունների զարգացմանը: ՏՀՏ-ը
հնարավորություն են ընձեռում մուտք գործել մի հրապուրիչ ուսուցողական միջավայր, որտեղ հասանելի են գրեթե
անսահմանափակ քանակությամբ բազմազան նյութեր ու տեղեկություններ, և ամենակարևորը՝ գիտելիքի ձեռք բերման
նպատակով ընդլայնել ուսումնական ծրագրերի ու դասագրքերի շրջանակները, փոփոխել հին մոտեցումները,
առաջադրել և իրագործել բոլորովին այլ՝ որակապես նոր խնդիրներ: Ի վերջո ՏՀՏ-ը թույլ են տալիս դասվանդողին ու
սովորողին հաղորդակցվել միևնույն միջավայրում և նույն «լեզվով»: ՏՀՏ-ն ունեն նորարարության զարգացումն
արագացնելու, սովորողների գիտելիքները հարստացնելու ու խորացնելու, հմտությունները զարգացնելու, ինչպես
նաև նրանց մոտիվացիան բարձրացնելու և ուսման մեջ արդյունավետ ներգրավելու ներուժ: Դրանք բարելավում և
կատարելագործում են ուսումնական գործընթացը և օգնում դպրոցներին վերափոխել:
Տեղեկատվական դարաշրջանում կրթության բնագավառում կատարվող արմատական փոփոխությունները սերտորեն
առնչվում են ՏՀՏ արդի միջոցների զարգացման և տարածման հետ: Այս ամենի հետ կապված՝ փոփոխություն է կրում
նաև ուսուցման և ուսումնառության բնույթը: Ուսուցման ժամանակ ՏՀՏ-ների օգտագործման
առանձնահատկությունների ուսումնասիրությունը պետք է ներառի կրթության ոլորտում տեղեկատվական
տեխնոլոգիաների ներմուծման տարբեր գործոններին ծանոթությունը: Համակարգչային տարբեր ծրագրերն ու
համացանցը փոխում են գիտելիքներ ձեռք բերելու ուղիներն ու հնարավորությունները:

2.Գրական ակնարկ

Էլեկտրոնային ուսուցումը կրթական գործընթացի կազմակերպումն է ժամանակակից տեղեկատվական և
հաղորդակցական տեխնոլոգիաների կիրառմամբ: Էլեկտրոնային ուսուցումը կարող է շոշափելիորեն ավելացնել
սովորողների գիտելիքները, որի միջոցով մասնակիցները գործնական փորձ ու գիտելիք են ստանում համացանցից:
Էլեկտրոնային ուսուցումը սովորողներին նոր հմտություններ և որակավորում ստանալու, նոր ուղղություններով
զարգանալու հնարավորություն է ընձեռնում: Էլեկտրոնային ուսուցման միջավայրեր ապահովող շատ ծրագրային
ապահովումներ կան: Դրանց շարքում կան թե՛ կոմերցիոն նպատակով և թե՛ ազատ օգտագործման համար նախագծված
համակարգեր։                                                                                                                           Էլեկտրոնային
ուսուցման առավելություններից է՝ կրթություն ստանալու համեմատաբար ցածր ինքնարժեքը, էլեկտրոնային
գրականության, առաջադրանքների և այլ նյութերի արագ հասանելիությունը, ուսուցման մեթոդների ճկունությունը,



նյութերի համատեղ և բազմակի օգտագործումը, սովորողների մեծ լսարանի հետ աշխատելու առանձնահատկությունը,
դասընթացների մասնակիցների և դասավանդողների աշխարհագրական դիրքից և ժամանակից անկախությունը, բարդ
նյութերի ընկալողունակության բարձրացումը, նրանց սոցիալական հավասարության ապահովությունը և այլն։
Հեռավար(առցանց) ուսուցում իրականացնելու համար անհրաժեշտ են հետևյալ պայմանները՝

• դասավանդողի և սովորողի համար՝ համակարգիչների և ցանցի առկայություն,
• դասավանդողի համար՝ դասընթաց մշակելու կարողություն, վարելու հմտություն,
• սովորողի համար՝ համակարգչից օգտվելու կարողություն:
Անհնար է պատկերացնել 21-րդ դարը առանց համացանցի ,տեղեկատվական տեխնոլոգիաների։ Յուրաքանչյուր
երևույթ ունի իր առավելություններն ու թերությունները։

ՏՀՏ –ի առավելություններն են՝

• Այն նպաստում է տարբեր կրթական կենտրոնների ցանցային կապին ՝ ընդլայնելով համայնքի հասկացությունը

• Հնարավորություն է տալիս օգտվողների թվային գրագիտությանը

• Դրանք հեշտացնում են տեղեկատվության հասանելիությունը

• Այն խթանում է մտածողության նոր ձևեր

• Այն նախընտրում է գիտելիքների համատեղ կառուցման սկզբունքը

• Կրթության ոլորտում դրանք օգնում են հաղթահարել աշակերտների և ուսուցիչների սերնդային տարբերությունը

ՏՀՏ –ի թերություններն են՝

• Տեղեկատվությունն առատ է, բայց ոչ թե կազմակերպված, այլ ցրված, ինչը կարող է ճնշող լինել

• ՏՀՏ-ն կարող է շեղելու աղբյուր լինել, որը ցրում է առարկան իր նպատակներից

• Սարքերը և գործիքները՝ որպես պլատֆորմ, անընդհատ փոխվում են, ինչը ենթադրում է շարունակական թարմացման
ջանք

• Մեծացնում է անձնական տվյալների խոցելիության ռիսկ:                                                             Հաճախ
համակարգիչը (քիչ բացառությամբ) դասերին օգտագործվում է որպես ցուցադրման միջոց և լիարժեքորեն չի
ապահովում սովորողների ակտիվությունը: Այստեղ մենք գործ ունենք կեղծ տեղեկատվական ուսուցման հետ, երբ
համակարգիչն արհեստականորեն է ներգրավվում ուսումնական գործընթացի մեջ: Այս վտանգն ստեղծում է նոր
մեթոդիկայի խաբկանք, և իրականում առավել հաճախ իջեցնում է ուսումնական գործընթացի արդյունավետությունը:
Ուսումնաճանաչողական գործընթացում դասավանդողի համակարգչային կուլտուրան ենթադրում է ՏՀՏ միջոցների
չափավորված, տեղին ու ժամանակին համալիր կիրառում: Տեղին է նշել, որ ուսուցման համակարգչային
տեխնոլոգիաները պետք է նպատակային իրականացնել միայն համապատասխան նյութական բազայի և վերջինիս
ծրագրային ապահովման, դասավանդողի համակարգչային գրագիտության և կուլտուրայի առկայության դեպքում:
Այժմ բոլորը հասկանում են, որ համակարգիչը չի կարող փոխարինել կենդանի ուսուցչին: Բայց դա կօգնի հեշտացնել
նրա աշխատանքը, հետաքրքրել երեխաներին, ապահովել նյութի առավել տեսողական, բոլորովին նոր ընկալումը և
կձևավորի՝ •ուսուցման գործընթացի նկատմամբ հետաքրքրության և շարժառիթի
աճ,                                                 • ուսումնական նյութի բովանդակության արագ յուրացում,
պատճառահետևանքային կապերի բացահայտում



• նպաստում է սովորողների գիտելիքների ստուգման անաչառությանը,                                                            •
ընձեռում է անհատական աշխատանքի (ուսուցման) հնարավորություն, • տեղեկատվության հաղորդման գրավիչ և
փոփոխվող ձևերի գործածման շնորհիվ խթանում է կրթական գործընթացը,
• առաջադրանքների կատարման ժամանակ տալիս է ճիշտ պատասխանի անմիջական հաստատման հնարավորություն,
• ապահովում է տեղեկատվական պաշարների հասանելիություն՝ նյութը խորացված ուսումնասիրելու համար,
• ընձեռում է ինքնուրույն աշխատանքի պլանավորման և ռացիոնալ իրականացման հնարավորություն:

3.Փորձարարական հետազոտություն 3.1Խմբի
նկարագիրը Ես իմ
հետազոտական աշխատանքը անցկացրել եմ Գեղարքունիքի մարզի Մեծ Մասրիկի  միջնակարգ դպրոցում՝7-րդ
դասարանում,քանի որ այդ դասարանի սովորողները նոր են սկսում ծանոթանալ ֆիզիկա առարկային :
Հետազոտությանս կենտրոնում ներառել եմ հինգ  թույլ առաջադիմություն ունեցող  աշակերտները, որոնք ավելի քիչ
էին մասնակցում դասին,սակայն շատ լավ կարողանում էին օգտվել համացանցից:Այդ նպատակից ելնելով ցանկացել
եմ օգնել թույլ  առաջադիմություն ունեցող երեխաներին և միաժամանակ  կիրառելով ՏՀՏ գործիքներ ավելի մեծացնել
սովորողների հետաքրքրությունը առարկայի նկատմամբ : Այս դասարանում սովորում են տասնութ
աշակերտներ՝տասնմեկ տղա և յոթ աղջիկ, որոնք ունեն տարբեր առաջադիմություն և հմտություններ: Ֆիզիկան այս
դասարանում անցնում են երկու ժամով և դասացուցակում այն տեղադրված է չորրորդ  և հիգերորդ ժամերին:
Այս դասարանում սովորողների մեծ մասը շատ շուտ է ըմբռնում ուսուցչի հանձնարա-րածը, իսկ մի քանիսը ետ են
մնում ընդունակ աշակերտներից: Էլեկտրոնային  ուսուցման միջոցով ցանկացել եմ օգնել թույլ առաջադիմություն
ունեցող աշակերտներին:
Իմ կարծիքով տեղեկատվական այս դարարաջանում անհրաժեշտ է ունենալ նույն հետաքրքրությունները ու
նախասիրությունները ,որոնք ունեն  աշակերտները:                         Հիմնական դպրոցում սովորող երեխաները
բավականաչափ լավ  տիապետում են և´ համակարգչին, և´ հեռախոսներին ու սմարտֆոններին ,շատ լավ կարողանում
են օգտվել համացանցից ,ուստի մենք կարող ենք օգտվել այդ ամենից և ավելի հետաքրքիր ու արդյունավետ դարձնել
մեր  առարկայական դասերը:                                                                                Իմ դասապրոցեսի ընթացքում ես
առավել հաճախ օգտվում եմ՝ https://sovorir.am/ ուսումնական կայքից, որտեղ  անիմացիաների տեսքով
կգտնենք բոլոր դասարաննների տեսադասերը ոչ միայն ֆիզիկայից,այլ նաև բնագիտական մյուս առարկաներից և
մաթեմատիկայից:Մյուս կայքը ,որ նույնպես շատ հաճախ օգտագործում եմ https://esource.armedu.am/
,որտեղ կարող ենք կատարել ֆիզիկայի և մյուս բնագիտական առարկաների բոլոր լաբորատոր աշխատանքները,որոնք
առկա են դպրոցական դասագրքերում,ինչպես նաև կատարել օնլայն թեստային առաջադրաններ,ուսուցանվող նյութը
ավելի ամրապնդելու համար: Հաջորդը Mathnet.am կայքն է ,որտեղ առկա է  ֆիզիկայի տարբեր թեմաների
վերաբերող մոդելներ, որոնք տվյալ նյութը ավելի տեսանելի ու մատչելի են դարձնում :
Իմ կարծիքով,եթե մենք դասապրոցեսի  կարողանանք ճիշտ կիրառել ՏՀՏ գործիքներ,ապա մենք կունենանք
բավականաչափ լավ արդյունք սովորողների առաջադիմության հարցում:Բացի այդ,կան շատ դպրոցներ,որոնք չունեն
լաբորատորիաներ,կամ ունեն  շատ քիչ  նյութեր ու գործիքներ :Այդ նպատակով մեզ շատ են օգնում  ինտերակտիվ
վիրտուալ լաբորատորիաները ,կարծես երեխաները համակարգչային խաղ խաղան  ՝ միաժամանակ սովորելով,իսկ
տեսադասերը  և փորձերը անիմացիաների ձևով է ՝տպավորիչ և հեշտ ընկալելի:
Ստորև կցանկանամ կիսվել իմ երկու փորձարարական դասերով :

https://sovorir.am/
https://esource.armedu.am/


3.2Փորձարական դասեր

Փորձարարական դաս-1

Դասը սկսեցի ողջույնի խոսքով՝,այնուհետև կատարեցի տնային առաջադրանների ստուգում և հին դասի
ամփոփում՝միաժամանակ պարզաբանելով անհասկանալի հարցերը:  Նոր թեման հաղորդվեց.
Խթանում

Թեման հետևյալն էր՝Իներցիայի երևույթը: Դադարի և  շարժման մասին մենք նախորդ պարագրաֆներից արդեն
տեղյակ էինք,սակայն չէինք պարզել ,թե ե՞րբ է մարմինը գտնվում դադարի վիճակում  և  ե՞րբ շարժվում:
Փորձեցինք գտնել այս հարցերի պատասխանը հետևյալ տեսադասի
օգնությամբ՝https://sovorir.am/site/lesson/id/792 ,որտեղ ներկայացված են իներցիայի երևույթը
բացատրող Գալիլեյի փորձերը: Իմաստի ընկալում
Հերթով սկսեցինք քննարկել վերը նկարագրված փորձերը.

Փորձ1
Թեք հարթությամբ ցած է իջնում սալյակը և այնուհետև շարժվում է սեղանի հորիզոնական մակերևույթով այնքան
ժամանակ մինչև, որ բախվում է սեղանին դրված ծանր չորսուին:Չորսուին բախվելու արդյունքում է միայն այն
կանգ առնում:Այսպիսով գալիս ենք հետևյալ եզրակացությանը՝
Մարմնի արագությունը կարող է փոխվել միայն այն դեպքում,երբ նրա վրա ուրիշ մարմին է ազդում:
Փորձ 2
Երկար և առանց կողերի մեծ սալյակին դրված է փոքր սալյակը :Մեծ սալյակը հավասարաչափ տեղաշարժում են
սեղանի վրայով,փոքր սալյակը մեծ սալյակի նկատմամբ անշարժ է,բայց սեղանի նկատմամբ շարժվում է
հավասարաչափ:Եթե մեծ սալյակը կտրուկ կանգնեցնենք,ապա փոքր սալյակը կշարունակի հավասարաչափ շարժվել
սեղանի նկատմամբ:
Եզրակացություն Մարմինը

պահպանում է իր հավասարաչափ շարժման վիճակը,եթե նրա վրա այլ մարմիններ չեն ազդում:
Փորձ 3

Նախորդ փորձում նկարագրված մեծ սալյակը սեղանի նկատմամբ անշարժ է,սեղանի նկատմամբ անշարժ է նաև մեծ
սալյակի վրա դրված փոքր սալյակը:Այս դեպքում ասում են նաև, որ փոքր սալյակի նկատմաբ զրո է :Մեծ սալյակը
կտրուկ տեղաշարժում ենք՝մեկ աջ,մեկ ձախ կողմ,սակայն փոքր սալյակը չի փոխում իր դիրքը սեղանի նկատմաբ՝
պահպանելով զրոյի հավասար իր արագությունը:Եզրակացություն.

Մարմինը պահպանում է իր դադարի վիճակը,եթե նրա վրա այլ մարմիններ չեն ազդում:

Փորձ 4

Հորիզոնական սեղանին տեղադրենք թեք ճոռը,սեցանի վրա ավազ լցնենք ճոռի ծայրից բաց թողնենք մետաղե
գնդիկ:Կնկատենք,որ գնդիկը ավազի վրա կանցնի որոշակի հեռավորություն և կանգ կառնի:Մյուսի դեպքում ավազի
փոխարեն տեղադրում են կտոր և գնդիկը նորից բաց փողնենք:Այս դեպքում կնկատենք ,որ գնդի կանցնի ավելի մեծ
հեռավուրություն,քան առաջին դեպքում:Պատճառը առաջին դեպքում ավազի դիմադրություննէ,երկրորդ
դեպքում՝կտորի:Եթե մենք սեղանին ոչինչ չդնենք և նորից բաց թողնենք գնդիկը, ապա այս դեպքում գնդիկի
արագությունը գրեթե չի ձոխվի և այն այքան կշարժվի սեղանի ողորկ մակրևույթով, մինչև վայր ընկնելը սեղանից:
Այսպիսով նկարագրված փորձերով ,մենք եկանք այն եզրակացությանը ,որ որքան փոքր դիադրության ենք գնդիկը

https://sovorir.am/site/lesson/id/792


ճանապարհին,այնքան երկար ժամանակ է պահպանում իր շարժումը:Եթե մեզ հաջողվի ընդհանրապես վերացնել
դիմադրությունը,գնդիկը կշարժվի ուղղագիծ և հավասարաչափ անահմանափակ երկար ժամանակ:

Կշռադատում

Փորձերը դիտելուց հետո սկսեցինք քննարկել այն աշակերտների  հետ:Իմ ուշադրությունս սևեռացած էր հատկապես
հետազոտվող սովորողների վրա:                                                           Առաջի հարցը հետևյալն էր՝ի՞նչ
եզրակացություն  կանենք  առաջի փորձի ժամանակ:Իմ հետազոտվող սովորողներից մեկը  հնչեցրին հետևյալ
պատասխանը՝ մինչև մարմինը չհանդիպի արգելքի այն կանգ չի առնի,  մեկ այլ աշակերտ էլ պատասխանեց ,որ
փայտե սալյակը բախվելով ծանր չորսուին կանգ է առնում,մեկ ուրիշն էլ պատասխանեց, որ  մարմնի արագությունը
կարող է փոխվել,երե նրա վրա այլ մարմին է ազդում:                                   Հետազոտվող աշակերտներից մեկի
խնդրեցի,մեզ համար ներկայացնի երկրորդ փորձը:Նա ասաց,որ երբ մեծ սալյակի վրա դրված էր փոքր սալյակը,մեծ
սալյակը կտրուկ կանգնեցնենք,ապա  փոք սալյակը կշարունակի շարժվել:3-րդ փորձի նկարագրության ժամանակ
հնչեց հետևյալ պատասխանը ՝երբ մեծ արագությամբ տեղաշարժեք սալյակը մեկ աջ մեկ ձախ,այդ դեպքում փոքր
սալյակը գտնվում է դադարի վիճակում,չի շարժվում ,  այսինքն նրա արագությունը զրո է;4-րդ փորձի
նկարագրության ժամանակ ,սովորողները ասացին ,որ որքան փոքր է դիմադրությունը գնդիկը այնքան ժամանակ
կարող է  երկար պահել իր շարժումը:
Այս ժամանակ ես հնչեցրի հեևյալ հարցը՝ի՞նչ է լինում մեզ հետ ,երբ մեքենան կտրուկ կանգ է առնում,կամ կտրուկ
մեծացնում է իր արագությունը:Սովորողները միանգամից պատասխանեցին,որ առաջին դեպքում անկախ մեր կամքից
առաջ ենք գնում,մյուս դեպքում հետ,իսկ ես ավելացրեցի որ այլ մարմինների ազդեցության բացակայության
դեպքում մարմնի ՝իր արագությունը հաստատուն պահելու երևույթն անվանում են իներցիա ,մարմնի այդ
հատկությունը՝ իներտություն,իսկ նրա  շարժում շարժում իներցիայով:
Այնուհետև մենք նորից սկսեցին կատարել փորձերը,և սովորողները միանգամից   պատասխանում էին,թե որ
դեպքում ինչ էր կատարվում:

Այնուհետև իմ հետազոտության կենտրոնում գտնվող հինգ սովորողներին հանձնարարեցի  ինքուրույն
պատասխանել նույն կայքի  թեմային վերաբերող ինտերակտիվ հարցաշարին, որը իր մեջ պարունակում էր և փորձի
կատարում,իմացածի կիառություն և ամրապնդում: Առաջադրանքի հղղումը կտեղադրեմ ստորև
https://sovorir.am/site/lesson/id/793: Հետազոտվող աշակերտներից երկուսը ամբողջությամբ ճիշտ
էին պատասխանել,իսկ մյուս  երկուսի մոտ կային շատ քիչ թերություններ,որոնք քննարկեցինք ևս մեկ անգամ,և
որպես տնային աշխատանք հանձնարարեցի նորից պատասխանել հարցերին:  Դասը ամբողջ դասարանին
հանձնարարվեց սովորել պատմել,սահմանումները անգիր,պատասխանել դասի վերջում գտնվող հարցերին:
Պետք է ավելացնեմ,որ սովորողները դասին շատ ակտիվ կերպով մասնակցում էին,և հաճախակի դիտելով և
այնուհետև իրենք ինքնուրույն կատարելով նման տիպի առաջադրանքներ ,կունենանք շատ լավ արդյունքներ:

https://sovorir.am/site/lesson/id/793


Փորձարարական դաս-2
Նոր թեման հետևյալն էր՝Մեխանիզմի օգտակար գործողության գործակից:Մեխանիկայի«Ոսկե կանոնը » :
Այս թեման ուսումնասիրելուց նույնպես իմ հետազոտության կենտրոնում գտնվում էին նույն հինգ աշակերտները:
Խթանում

Խթանման փուլում երեխաներին հնչեցրած առաջին հարցը հետևյալն էր. Արդյո՞ք իրենց ծանոթ է «Աշխատանք
»բառը:Միանգամից հնչեցին տարբեր կարծիքներ:Սովորողներից մեկը ասաց , որ աշխատանք  բառը կարող է
տարբեր իմաստներով գործարկվել ,օրինակ, երբ դասն են սովորում այդ ժամանակ կատարում են մտավոր
աշխատանք,մեկ աշակերտ  էլ հնչեցրեց հետևյալ  կարծիքը՝ աշխատանք ասելով հասկանում եմ  ֆիզիկական լարում
պահանջող ամեն մի գործողություն:Իմ հետազոտոթյան տակ գտնվող սովորողները լուռ էին:
Իմաստի ընկալում Լսելով

սովորողների կարծիքները ես ավելացրեցի որ աշխատանքը կենցաղում և ֆիզիկայում միմիյանցից բավականաչափ
տարբերվում են:Ֆիզիկայում այն կապված է մարմնի շարժման վիճակի փոփոխության հետ:Տարբերվում է
աշխատանքի երկու տեսակ՝օգտակար և լրիվ:Այս անգամ օգտվեցի e-school Armenia կողմից պատրաստված
տեսադասերից,և սովորողներին առաջարկեցի դիտել այն,որի հղղումը կտեղադրեմ ստորև՝
https://www.youtube.com/watch?v=18vTngAWVlE:
Բոլոր աշակերտները շատ ուշադիր դիտում էին տեսադասը:Ավելացնեմ ,որ տեսադասը դիտում էինք պրոյեկտորի
օգնությամբ,որպեսզի բոլորին տեսանելի և հասկանալի լինի:                                                          Տեսադաըը
դիտում էինք մասերով,այսինքն, երբ նոր գաղափարի մասին էր   հաղորդվում մի պահ կանգ էինք առնում,քննարկում
ու նորից շարունակում:Հետազոտության մասնակից երեխաները որոշ չափով մասնակցում էին դասերին,քանի որ
տեսադասը իր մեջ պարունակում էր և´ սահիկահանդես,և´փոձեր,և´անիմացիաներ  ,ու այդ ամենը իրենց համար
նորություն էր  և հետաքրքիր: Տեսադասը դիտելուց  և քննարկելուց հետո  սովորողները կարողացան տարբել
օգտակար և լրիվ աշխատանքները,կարողացան տեսադասի նյութից բացի բերել առօրյա կյանքից օրինակեր:Իմ
հետզոտության տակ գտնվող սովորոցներից մեկը ասաց, որ վերամբարձ կռունկը ստեղծված է նրա համար,որ

կատարենք օգտակար աշխատանք/բեռը բարձրացնի/,մյուսն էլ հավելեց ,որբացի այդ աշխատանքը կատարելու
համար անհրաժեշտ է որպեսզի կատարենք լրացուցիչ աշխատանք՝օրինակ հաղփահարենք շփման ուժերը:
Հետազոտվող սովորողները այլևս լուռ չէին և որոշ չափով արդեն մասնակցում էին դասին:  Հաջորդ մասում
քննարկեցինք    ,թե ի՞նչ     է  ՕԳԳ,ինչպե՞ս ենք հաշվում միաժամանակ բանաձևը իմ մեկանաբանությունը տրվեց իմ
կողմից:    Վերջին մասում քննարկեցինք Մեխանիկայի «Ոսկե կանոնը»,որը մեզ  հետ է միշտ առօրյա կյանքում:

Կշռադատում

Տեսադասը դիտելուց հետո սովորողները հետ կատարեցինք ընդահանուր ամփոփում բանավոր հարցերի
միջոցով,սովորողները կարողացան տարբեր օրինակների վրա ներկայացնել,  թե ո՞ր աշխատանք է օգտակար
աշխատանքը,ո՞րը լրիվը:Իմացան,ի՞նչ է ՕԳԳ-ն, նրա հաշվման բանաձևը:Եվ ,որ ամենակարևորն է,իմացան
Մեխանիկայի«Ոսկե կանոնը »: Այս դասի ընթացքում էլ բոլոր սովորողները ակտիվ մասնակցում էին
դասին:Վերջում բոլորը գնահատվեցին,իմ հետազոտվող սովորողներից երեքը ստացան լավ,երկուսը բավարար
գնահատական:Ամբողջ տեսադասը բոլոր սովորողները դիտում էին մեծ ուշադրությամբ ,և խնդրեցին ,որ հղղումը
տեղադրեմ իրենց    դասարանական խմբում,որպեսզի տանը նորից դիտելով  ավելի հեշտ սովորեն դասը: Թեման
հանձնարարվեց տանը սովորել պատմել,սահմանումները գրի առնել տետրում և սովորել անգիր:



4. Վերլուծություն

Աշակերտների առաջադիմությունը բարձրացնելու համար անցկացրի երկու փորձարա-                  կան դաս: Բարձր
առաջադիմություն ունեցող երեխաները ավելի շուտ էին կարողանում կողմնորոշվել առաջադրանքները կատարելիս,
քան մյուսները:                                                          Ուսումնական գործընթացում ՏՀՏ ներուժի օգտագործման
շրջանակը բավականին լայն է: Այնուամենայնիվ, դպրոցական տարիքի երեխաների հետ աշխատելիս մենք պետք է
հիշենք «Մի ՎՆԱՍԻ» պատվիրանը: Ոչ ոք չի վիճի, որ դասում ցանկացած տեսողական տեղեկատվության
օգտագործումը դրական ազդեցություն է ունենում, բայց կան դասեր, որոնցում բավական է սեղաններ ցույց տալ կամ
նկար վերարտադրել: Այս դեպքում, հավանաբար, անտեղի է ներկայացում պատրաստել ՝ որպես սլայդների
հաջորդականություն: Դասերը, որոնցում ներկայացումը ոչ թե ուսուցման գործիք է, այլ հենց նպատակը, նույնպես
անարդյունավետ են: Դասարանում անցկացվող հոգեբանական և մանկավարժական ուսումնասիրությունները ցույց են
տվել, որ հիմնական դպրոցում ՏՀՏ հնարավորությունների օգտագործումը նպաստում է.
Սովորելու մոտիվացիայի բարձրացում,                                                                                       Բարձրացնելով
կրթական գործընթացի արդյունավետությունը `տեսանելիության բարձր աստիճանի պատճառով,
Ճանաչողական գործունեության բարձրացում,                                                                Դպրոցականների որակյալ
կատարողականի բարձրացում,                                               Տեսողական-փոխաբերական, տեղեկատվական
մտածողության զարգացում,                      Կրտսեր աշակերտների մեջ ինքնակրթության և ինքնատիրապետման
հմտությունների զարգացում,
Դասում ավելի փոքր աշակերտների ակտիվության և նախաձեռնողականության բարձրացում,
Ուսուցման հարմարավետության մակարդակի բարձրացում:                                                              Այս ամենը թույլ
է տալիս խոսել ուսուցչի աշխատանքի որակի բարձրացման մասին։ Տեղեկատվական տեխնոլոգիաների կիրառման
դասերը ոչ միայն ընդլայնում և համախմբում են ձեռք բերված գիտելիքները, այլև զգալիորեն բարձրացնում են
աշակերտների ստեղծագործական և մտավոր ներուժը: Քանի որ նրանց մեջ ապացուցելու երևակայությունն ու
ցանկությունը մեծ է, արժե սովորեցնել հնարավորինս հաճախ արտահայտել սեփական մտքերը, ներառյալ
տեղեկատվական տեխնոլոգիաների օգնությամբ: Այսպիսով, ֆիզիկամաթեմատիկական ունակություններ ունեցող
երեխաներն ավելի հակված են աշխատել ,ստեղծագործել ,ստեղծել նոր ծրագրային արտադրան քշնորհանդեսներ:
«Հումանիտար գիտությունների» երեխաներն ընտրում են խաչբառեր կամ հաղորդագրություններ, զեկույցներ,
ռեֆերատներ կազմելու աշխատանքը: Այն աշակերտները,ովքեր ունեն խորը գիտելիքներ, նրանց մոտ ձևավորում են
համառ, ճանաչողական հետաքրքրություններ և զարգանում է գործնականում ձեռք բերված գիտելիքները ինքնուրույն
կիրառելու ունակությունը: Վստահ եմ, որ տեղեկատվական տեխնոլոգիաների կիրառումը կարող է փոխակերպել
ավանդական դպրոցական առարկաների ուսուցումը՝ հիմնավորելով երեխաների աշխատանքը, օպտիմալացնելով
ուսումնական նյութի ընկալման և մտապահելու գործընթացները և որ ամենակարևորն է` սովորելու նկատմամբ
երեխաների հետաքրքրությունը բարձրացնելով անընդհատ ավելի բարձր մակարդակի: ՏՀՏ -ն իրենց աշխատանքում
օգտագործող ուսուցիչները եկել են այն եզրակացության,որ տեղեկատվական տեխնոլոգիաները միայն փնտրողների
համար են, այն ուսուցիչների համար են, ովքեր սիրում են սովորել նոր բաներ: Նրանք նրանց համար են, ովքեր



անտարբեր չեն իրենց մասնագիտական կարողությունների մակարդակի նկատմամբ, ովքեր անհանգստացած են, թե
որքանով է նա ՝ ժամանակակից դպրոցի ուսուցիչը համապատասխանում գալիք դարի պահանջներին: Այսպիսով, մենք
տեսնում ենք, որ դասարանում ՏՀՏ կիրառմամբ կրթական գործընթացը միտված է տրամաբանական և քննադատական
մտածողության, երևակայության և անկախության զարգացմանը: Երեխաները հետաքրքրված են, ներգրավված
ստեղծագործական որոնման մեջ և ոչ միայն երեխաները, այլև՝ նրանց ծնողները: Եզրափակելով, ես ուզում եմ անել
հետևյալ եզրակացությունը. Ուսուցիչը ներկայումս կարիք ունի սովորել օգտագործել համակարգչային
տեխնոլոգիան, ճիշտ այնպես, ինչպես նա այսօր օգտագործում է գրիչ կամ կավիճ դասի վրա աշխատելու
համար։Կարողանա ստեղծել սեփական տեղեկատվական տեխնոլոգիաներ և հմտորեն կիրառել ձեռք բերված
գիտելիքները և հմտությունները՝ դասի մեթոդաբանությունը կատարելագործելու համար: Ուսուցչի համար
համակարգիչն այլևս շքեղություն չէ ,այլ ՝ՊԱՐՏԱԴԻՐ։ Մարդը,ով տիրապետում է տեխնոլոգիային և
տեղեկատվությանը,ունի այլ,նոր ոճ,կարող է այլ կերպ մոտենալ ծագած խնդրի գնահատմանը՝դրանց
կազմակերպմանը։Տեղեկատվական տեխնոլոգիաները Հայաստանում ժամանակակից դպրոցում պետք է դիտարկել
որպես դասվանդման մեթոդներից մեկը։

5.Գրականության ցանկ

1.Համացանց:

2. e-school Armenia:

3. https://esource.armedu.am/ :

4. https://sovorir.am/:

https://www.youtube.com/c/eschoolArmenia
https://esource.armedu.am/
https://sovorir.am/


Հավելված 1

Դասապլան

ՈՒսուցիչ՝Ղամոյան Լաուրա

Առարկա ֆիզիկա Ամսաթիվ 20.10.2021թ
.

Կիսամյակ I դասարան 7

Թեմա Իներցիայի երևույթը

Օգտագործվող

նյութեր

Դասագիրք, համակարգիչ,պրոյեկտոր, կավիճ,գրատախտակ:



Դասի նպատակը՝ ԻՄԱՆԱ՝

.ե՞րբ է մարմինը գտնվում դադարի վիճակում,երբ շարժվում :

.ե՞րբ է մարմինը շարժվում հավասարաչափ:

. ի՞նչ է իներցիան

Ուսուցմանարդյունքներ, որոնքկփաստեն, որ դասը տեղի է ունեցել
Վերջնարդյունքներ ԿԱՐՈՂԱՆԱ՝

. սահմանել իներցիայի օրենքը

.ներկայացնի,որ շարժումն են անվանում շարժում իներցիայով:

. կարողանա բացատրել,թե ինչ է նշանակում հավասարակշռել:

.  առօրյա կյանքից կարողանա բերել իներցիայով շարժման օրինակներ:

Գործունեություններ

/ ժամ/տևողություն/
ՈԻսումնական

գործունեություն

աշակերտներ

ՈՒսումնական

գործունեություն

ուսուցիչներ Հարցադրումներ

Կիրառվող

մեթոդներ

Դասի սկիզբ
5ր

Դասի ընթացքը
20ր

Առաջադրանքների

կատարում

15ր

Ամփոփում

5ր

Բացեն  դասագրքերը,
Պատրաստվեն նոր
դասին;
Ներկայացնել տնային
աշխատանք -ները:
Դիտեն տեսադասը,
փորձերը,պա-տասխ
անեն հարցերին,
կարողանան

ինքնուրոյն կրկնել
փորձերը, կատարեն
վերկուծություննր

Ողջունում է
դասարանին,
կատարում է
հաշվառում

.Հիշեցնում է դասի
թեման.
.Ստուգում է տնային
աշխատանքները.
.Բացատրում է
անհասկանալի մասերը.
. Հանձնարարում է
ներկայացնել փորձերի
նկարագրերը .
. բացատրում է միտքը,
նոր, անծանոթ
գաղափարները:

Ի՞նչ կկատարվի մեզ
հետ ,եթե մեքենան
կտրուկ արգելակի,կամ
եթե միանգամից տեղից
շարժվի:
Ի՞նչ  կկատարվի
տարբեր զանգվածներ
/մեկը ծանր,մյուսը
բավականին

թեթև/ունեցող երկու
մետաղե գնդիկների
հետ   իրար բախվելուց
հետո,ո՞րը ավելի արագ
կշարժվի:

Շերտավոր- ված
ուսուցում.
Պարզից բարդին
անցնելով, ՏՀՏ-ի
կիրառում,
Համագործակցայի

ն մեթոդ:

Տնային

աշխատանք

Հանձնարարել  դաս 11.Իներցիայի երևույթը, գրավոր պատասխանել դասի վերջում գտնվող
հարցերին:Հատազոտվող սովորողները կրկին կատարեն ինտերակտիվ հարցաշարի
առաջադրանքները:

Մեթոդմիավորման նախագահ՝ --------------------Է.
Ղարագյոզյան----------------------------------

Փոխտնօրեն՝

------------------------------------------Ա.Գասպարյան-----------------
------------------



Հավելված 2

Դասապլան

ՈՒսուցիչ՝    Ղամոյան Լաուրա

Առարկա ֆիզիկա Ամսաթիվ 12.11.2021թ. Կիսամյակ I դասարան 7
Թեմա

Մեխանիզմի օգտակար գործողության գործակից:Մեխանիկայի«Ոսկե կանոնը:
Օգտագործվող

նյութեր

Դասագիրք, համակարգիչ,պրոյեկտոր,կավիճ,գրատախտակ:



Դասի նպատակը՝ ԻՄԱՆԱ՝

. ի՞նչ է մեխանիկական աշխատանքը,

. աշխատանքի երկու տեսակները

. ի՞նչ է ՕԳԳ-ն,նրա հաշվման բանաձևը

. մեխանիկայի«Ոսկե կանոնը:

Վերջնարդյունքներ ԿԱՐՈՂԱՆԱ

. տարբերակել աօգտակար աշխատանքը լրիվ աշխատանքից:

. պարզագույն խնդիրների միջոցով հաշվել ՕԳԳ-ն:
. կիրառել մեխանիկայի «Ոսկե կանոնը:

.  հստակ ձևակերպել սահմանումները

Գործունեություններ

/ ժամ/տևողություն/
ՈԻսոյմնական

գործունեություն

աշակերտներ

ՈՒսումնական

գործունեություն

ուսուցիչներ

Հարցադրումներ Կիրառվող

մեթոդներ

Դասի սկիզբ
5ր

Դասի ընթացքը
20ր

Առաջադրանք ների
կատարում

15ր

Ամփոփում

5ր

Բացեն  դասագրքերը,
Պատրաստվեն նոր
դասին;
Ներկայացնել տնային
աշխատանքները:

Դիտում են տեսադասը,
պատասխանում են
հարցերին,
առաջադրանքներ

կատարելու համար
կատարում  են
նշումներ, կատարում
են վերկուծություննր:

Ողջունում է
դասարանին,
.Հիշեցնում է դասի
թեման.
.Ստուգում է տնային
աշխատանքները.
.Բացատրում է
անհասկանալի մասերը.
Հարցերի միջոցով
աշակերտներին

ներգրավում է
դասապրոցեսի մեջ.
. Հանձնարարում է
սովորողներին կարևոր
սահմանումները և
բանաձևերը նշել
տետրում,.

. Հսկում է, տալիս է
ուղղորդող հարցեր.
. Ամփոփում է դասը,
հանձնարարում տնային
աշխատանք :

Ե՞րբ կկատարենք
մեխանիկական

աշխատանք, Ի՞նչ
տարբերություն կա
օգտակար և լրիվ
աշխատանքների

միջև:Ինչ՞ու է
ՕԳԳ-ն միշտ մեկից
փոքր թիվ ստացվում,
Ո՞րն է մեխանիկայի
«Ոսկե կանոնը»:

Շերտավոր-
ված ուսուցում.
Պարզից բարդին
անցնելով

զարգացնել

աշակերտների

պատասխանները

՝ կիրառելով
ՏՀՏ:



Տնային

աշխատանք

Դաս 36. Մեխանիզմի օգտակար գործողության գործակից:Մեխանիկայի«Ոսկե
կանոնը:Պատասխանել դասի վերջում գտնվող հարցերին,սահմանումները և բանաձևերը
սովորել անգիր:

Մեթոդմիավորման նախագահ՝ --------------------Է. Ղարագյոզյան

Փոխտնօրեն՝ ------------------------------------------Ա. Գասպարյան


